
Vishnuprokta Shivabhaktiyachana

విష్ణుప్రోక్తా   శివభక్తియాచనా

విష్ణురువాచ  -

వరోత్తమం వరం దేహి వరదోత్తమ శఙ్కర ।
అచఞ్చలా శివే భక్తిర్మమాస్త్వితి పునః పునః ॥ ౫౭౩॥
అక్షమేణ మయా దేవ స్వల్పమేవ తపః కృతమ్ ।
ప్రసన్నోఽసి  కథం శమ్భో కరుణాకర శఙ్కర ॥ ౫౭౪॥
దీనబన్ధో దయాసిన్ధో ప్రసన్నోఽసి  కథం మమ ।
మయాపూజావిధిః సమ్యక్ తవ న జ్ఞాయతే  శివ ॥ ౫౭౫॥
తవ స్వరూపం న జ్ఞాతం  తత్త్వతోఽమేయవిక్రమ  ।
తాదృశస్య మమాద్య త్వం ప్రసన్నః  కథమీశ్వరః ॥ ౫౭౬॥
వేదైరపి  న తే తత్త్వం జ్ఞాతమస్తి  మహేశ్వర ।
తాదృశం శివతత్త్వం తే కథం జ్ఞేయం  మయాధునా ॥ ౪౭౭॥
త్వదన్యః కరుణాసిన్ధుర్లోకే   నాస్త్యేవ సర్వథా ।
యదల్పేనాపి తపసా ప్రీతోఽసి  భగవన్శివ ॥ ౫౭౮॥
త్వదన్యచ్ఛరణం నాస్తి త్వమేవ శరణం మమ ।
రక్ష రక్ష మహాదేవ రక్ష రక్ష శివాపతే ॥ ౫౭౯॥
త్వదీయం పాదకమలం నిధేహి మమమూర్ధని  ।
యేన ధన్యో భవామ్యద్య ధన్యం మాం కురు శఙ్కర ॥ ౫౮౦॥
త్వదీయం పాదకమలం దృఢం బద్ధం  మయా శివ ।
ధన్యోఽస్మి కృతకృత్యోఽస్మి మత్తో ధన్యో న విద్యతే ॥ ౫౮౧॥
యన్న వేదపురాణాద్యైర్దృష్టంయత్పాద    పఙ్కజమ్ ।
తదేవాద్య మయా దృష్టం  భాగ్యస్యాన్తో న మే శివ ॥ ౫౮౨॥
యన్న సిద్ధైర్మునివరైః   కపిలాద్యైర్నిరీక్షితమ్  ।

విష్ణుప్రోక్తా   శివభక్తియాచనా

తాదృశం శఙ్కరస్యైతద్  దృష్టం  పాదామ్బుజం మయా ॥ ౫౮౩॥
॥ ఇతి శివరహస్యాన్తర్గతే  విష్ణుప్రోక్తా   శివభక్తియాచనా  సమ్పూర్ణా ॥
-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౧౧ । ౫౭౩-౫౮౩॥
- .. shrIshivarahasyam . ugrAkhyaH saptamAMshaH . adhyAyaH 11 . 573-583..

